
27. 28. Kap.
Basse apostali





de si gaddai stivrijegje.

41 Mutto si boađo ala rivdde, gost čiegŋal læi gugtug bællai, ja skip manai ala, ja auddagæčče roakkasi gidda, ja likakættai bissani, mutto maŋŋagæčče cuovkkani baroi væǥast.

42 Mutto soatteolbmai ulbme læi fangaid goddet, amas guttege vuogjam boft sin gieđast erit bæssat.

43 Mutto oaivveolmai čuođe bagjel, gutte Paulus bæsstet aigoi, hetti sin dam aiggomušast, ja gočoi, atte si, guđek vuogjek legje, audemusta galgge ječaidæsek appai luoittet gaddai bæssam ditti,

44 ja ærrasid ječaidæsek gagjot, muttomid fieloi ala, ærrasid skipa gappalaǥai ala. Nuft šaddai, atte buokak gaddai gagjujuvvujegje.



28. Kapittal.




1 Ja go si gagjujuvvum legje, de si oǯǯu diettet dam sullu nabma læi Melite.

2 Mutto barbaralaǯak ollo rakisvuođa migjidi čajetegje; dastgo min buokaid si vuosstaivaldde, ja dola dakke arve audast, mi min bagjeli golgai, ja čoasskem audast.

3 Mutto go Paulus rissid gaikkomen læi, ja dolli bijai, de dæččalages olgus bođi bakka ditti, ja su gitti njamoi.

4 Mutto go barbaralaǯak oidne spiri su gitti darvvanæmen, de si gaskastæsek celkke: dat olmuš duođai olbmugodde læ, gæn mafso i adde ællet, josjoge čace vadost son besstujuvvum læ.

